1-сабақ

«XVIII ғасырдағы Қазақстандағы казак-әскери отаршылдығы»   тақырыбына
әдістемелік нұсқаулық (1-сабақ)

Оқу мақсаты: 7.3.1.3 – Ресей империясының отарлық саясатының  себеп-салдарын анықтау
Білу және түсіну- Казактардың шығу тарихы мен кәсібі туралы біледі 
Қолдану- Қазақстандағы казак әскери топтардың орналасқан аймағын көрсетеді
Сыни ойлау мен талдау- патша үкіметі тарапынан казактардың артықшылықтар мен жеңілдіктерге ие болу себебін талдайды
Синтез-  Ресей империясының отарлау саясатының  ерекшеліктері мен оны жүзеге асыру жолдарын түйіндейді
 

Бағалау критерийі:

Тарихи концепт: Себеп-салдар

Зерттеу сұрағы:
Қазақстанды  отарлауды  Ресей  империясы қалай  жүзеге асырды?

  «XVIII ғасырдағы Қазақстандағы казак-әскери отаршылдығы» тақырыбындағы сабақ «себеп-салдар» консептісі негізінде құрылған. Сабақ тақырыбын анықтау үшін патшалық Ресейдің отарлау саясатын  сипаттайтын суреттер көрсетіліп,  бүгінгі сабақтың тақырыбы қандай болу мүмкіндігі сұралған жөн. Оқушылар мұғалімнің  әрекеті арқылы «ой шақыру» тапсырмасы бойынша осы сабақта басты зерттелетін мәселеге ойлары шоғырландырылады. Оқушылардың болжам жауаптары  арқылы зерттелетін мәселе- анықталуы тиіс. Берілген жауаптардан кейін  сабақ  тақырыбы оқу мақсаттары пысықталып, бағалау критерийлері таныстырылады. Осы тұста мұғалім әр тапсырмаға сәйкес бағалау критерийлерін дайындап, оны оқушылар назарына ұсынуды ұмытпаған жөн. Сонымен қатар мұғалім сабақ барысында оқушыларды тарихи концепті негізінде құрылған тапсырмаларды орындатуға, зерттеу сұрағының жауабын алуға жетелеп бағыттап отырғаны дұрыс. 
   Оқушылардың тақырып мазмұнын зерттеуге кіріспес бұрын мұғалім жаңа ұғымдардың мағынасын алдын-ала түсіндіріп кетуі қажет. Зерттеу барысында топтарға казактар тарихы туралы мәтін таратылады. Топ оқушылары ақпаратты оқып, мазмұнын талқылап, зерттеуі керек.  Оқылым барысында игерген ақпараттарын жүйелеу үшін оқушылар ақпараттық органайзерді толтырып, соның негізінде мәтін мазмұнын  бір-біріне түсіндіру қажет. Талқылау барысында казактар тарихы  (сословиелік ерекшелігі, кәсібі, шаруашылығы, патша өкіметі алдындағы міндеті мен жеңілдіктері) туралы  анықтайтын болады. Сонан соң  топтағы оқушылар  бір-біріне мәтін бойынша негізгі ақпаратты түсіндіреді, баяндайды. Мұғалім топтарды аралап, оқушылардың бір-бірімен ақпарат алмасуын қадағалап, тыңдап, қажет болған жағдайда оларды толықтырған жөн.
 Тапсырма орындалып болғаннан кейін кері байланыс мұғалімнің дескриптор негізінде бағалауымен жүзеге асады.
  Қазақстан территориясында  орналасқан казак әскерлері туралы ақпарат берілген бейнематериал тыңдатылады. Тапсырма шарты бойынша оқушылар тыңдалым мазмұны негізінде контур картада  Қазақстанда орналасқан  патша өкіметінің казак әскерлерінің территориясын  белгілеуі қажет. Тапсырманы орындап болған соң, топтар жұмыстарын бір-біріне беріп   «дұрыс/бұрысын» тексеруі қажет.
   Білімді жинақтап, ойды түйіндеу үшін «Қазақстанды  отарлауды  Ресей  империясы қалай  жүзеге асырды?» деп жалпы талқылау сұрағы қойылған жөн. Жауап алынғаннан кейін «Неліктен патша өкіметі Қазақстан жеріне алдымен казактарды қоныстандырды?» деген сұрақпен төмендегі тапсырма  ұсынылады. Сонан соң оқушыларға алдын-ала дайындалған көмекші сөздерден құралған үлгіні слайдпен көрсетіп, (көмекші сөздер-үлгі шығарылған парақты да беруге болады) топтардың жауаптары тыңдалынады.
Үлгі:
1-себебі:.....
2-себебі:.......
Ақпарат ............көрсетеді....
Әсері…......
Бұл шешім маңызды (кімге)......
Салдары маңызды (не үшін)......
Маңыздылығы жоғары, себебі.....
     Жоғарыда көрсеткендей әр орындалған тапсырмалардан кейін оқушылардың оқу жетістігіне міндетті түрде кері байланыс беруге көңіл бөліңіз. Кері байланыс әр тапсырмаға  ұсынылған дескриптор негізінде  (бұл сабақта- топтардың бір-біріне, мұғалімнің топтарға беруі)  беріледі.
[bookmark: _GoBack]    Сабақтың соңы  оқушылардың бүгінгі сабақ бойынша өзінің оқу жетістігін бағалау үшін рефлексия беруімен аяқталады. Бұл -өз кезегінде мұғалімнің келесі сабақты дұрыс жоспарлауына мүмкіндік туғызады.


